
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৯ )



সকলের উত্তেজনায় উত্তেজিত হইয়া এক সুবিস্তীর্ণ পুস্তক প্রচারে প্রবৃত্তা হইলেন। এই তাঁহার ‘‘সুলভ ধর্ম্মবিষয়ক গ্রন্থাবলী” নামক পুস্তক সমূহ প্রচারের সূত্রপাত। এই পুস্তক প্রকাশ হইবামাত্র নানা স্থান হইতে অসংখ্য ব্যক্তি তাহা ক্রয় করিতে লাগিল। এমন কি, প্রথম বৎসরে প্রায় দুই লক্ষ পুস্তক বিক্রীত হইয়াছিল। দুরস্থ লোকদিগের সুবিধার জন্য স্থানে স্থানে সভা সংস্থাপিত হইয়া অধিক পরিমাণে পুস্তক প্রচারিত হইলে, স্বধর্ম্মত্যাগীর একেবারে দমন হইয়া গেল। বিবি মুর লোকদিগের নিকট আপনাকে গোপন রাখিবার নিমিত্ত আপন পুস্তকে স্বীয় নাম সন্নিবেশিত করেন নাই, কিন্তু তাহা কোন মতে অধিক কাল সংগোপন রহিল না। কিছু দিন পরে প্রকাশ হইলে তাঁহার আর সমাদরের পরিসীমা রহিল না। তখন চতুর্দ্দিক হইতে প্রশংসার প্রতিধ্বনি হইতে লাগিল। হানামুর এই রূপে উৎসাহ পাইয়া অধিক পুস্তক প্রকাশ করিতে মানস করিয়া একাদিক্রমে তিন বৎসর কাল ঐ পুস্তকশ্রেণী ক্রমশঃ প্রকাশ করিয়াছিলেন।

 অনন্তর হানামুর ধনী ও সন্ত্রান্ত পরিবারদিগের চেতনার জন্য কএক খানি গ্রন্থ প্রকাশ করিবার অভিলাষ করিয়া ১৭৮৮ খৃষ্টাব্দে “সাধারণ সমাজের প্রতি মহৎদিগের কর্ত্তব্য সাধন বিষয়ক চিন্তা” নামক এক খানি উৎকৃষ্ট গ্রন্থ প্রচার করেন। তিনি এক জন বহুদর্শী নীতিজ্ঞের ন্যায় পরিপাটী রূপে এই পুস্তক খানি রচনা

	        এই পাতাটি অন্য কোনো ভাষায় উপলব্ধ নয়।

